
Sarajevo / Banja Luka, 31. maj/svibanj 2017. godine
Saopštenje Mreže za izgradnju mira povodom obilježavanja

Dana bijelih traka u Prijedoru

Danas ćemo svi obilježiti Dan bijelih traka. Izaći ćemo na ulice Prijedora. Izaći ćemo i u Banja Luci, Konjicu, Mostaru, Sanskom Mostu, Sarajevu, Sokocu, Zenici, Tuzli. I mnogim drugim gradovima i mjestima. Izaći ćemo da podržimo i obilježimo stradanje 102 djeteta. Stradanje preko 3.000 nevinih ljudi. Ali i da sjetimo 100.000 ljudi koji su stradali u ratu BiH.

Jer Dan bijelih traka je nadrastao Prijedor, nadrastao je i BiH, to je obilježavanje zločina nad svim nevinim ljudima, djecom svih nacija. Dan bijelih traka je pobjeda ljudskosti nad nacionalizmom. Dan bijelih traka je dan pobjede empatije nad negiranjem zločina. Neophodno se sjetiti svih žrtava. Jer žrtva nema naciju, a mi svi nismo zločinci. I svaku žrtvu je potrebno prepoznati. Danas u Prijedoru, sutra u svim gradovima. Jer ljudska prava i mir se tiču sviju nas.

Ne možemo, ne smijemo pokleknuti, odustati, ne progovoriti. Naša obaveza je putem spomenika, naracije, udžbenika, uz saradnju i podršku institucija, obiježiti i prepoznati stradanje djece, građanki i građana Prijedora. Danas Prijedora, sutra svih mjesta stradanja.

Mir i dobro. 

Mreža za izgradnju mira

Mreža za izgradnju mira okuplja 120 organizacija i škola iz čitave BiH. Što želimo i što je potrebno za cijelu državu je sveobuhvatan napor usmjeren ka obnovi kvalitete društvenog i ekonomskog života u BiH, kao i ka dugoročnom povećanju sposobnosti cijelog bh. društva da se ophodi s različitostima i sukobima na konstruktivan i nenasilan način, te time stvoriti okvir za zajedničko, koordinirano djelovanje niza nevladinih organizacija, lokalne uprave i samouprave, poslovnog sektora, medija i državnih institucija. Naš cilj u radu je uticaj i konkretne inicijative vezane uz sljedeća područja javnih politika koje su prepoznate kao ključne za dugoročnu izgradnju mira u BiH: obrazovanje, sigurnost, regionalni razvoj, zaštita i promocija ljudskih i manjinskih prava, suočavanje s prošlošću i tranziciona pravda, rodna ravnopravnost, kultura javnog dijaloga i demokracije, jačanje kapaciteta civilnog društva za izgradnju istinskog mira, vraćanje povjerenja među BiH narodima, konstruktivnije djelovanje na vladajuće političke strukture u BiH, i unaprijeđenje suživota u BiH.

